
# M Y I M A G I N E A C A N A D A

ᒪᒃᑯᒃᑐᓕᒫᑦᑎᐊᑦ ᑲᓇᑕᒥᐅᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
12-ᒧᑦ ᐊᔪᙱᓐᓂᓕᖕᒧᑦ ᓯᕗᓕᖅᑎᒋᓂᐊᕋᑦᑎᒍ ᑲᓇᑕᒥ 
ᐃᓱᒪᒋᔪᓐᓇᐃᖅᓯᕙᓪᓕᐊᑎᓪᓗᑕ. ᓱᓕᔪᓂᒃ ᑭᒡᓕᓯᓂᐊᖅᑎᒃᑯᑦ ᒪᒃᑯᒃᑐᓂᒃ 
ᑕᑯᖅᑯᔾᔨᖁᖕᒪᒋᑦ ᐅᕙᑦᑎᓂ ᖃᓄᖅ ᓯᕗᓕᖅᑎᐅᔪᓐᓇᕐᒪᖔᑕ 
ᐃᓱᒪᒋᔪᓐᓃᕐᕕᖃᕐᓂᒃᑯᑦ ᐋᖅᑭᒋᐊᒃᑲᓐᓂᕈᓐᓇᕐᓂᕐᒥᒃ, ᑲᓇᑕᐅᑉ ᓯᕗᓂᒃᓴᖓ 
ᐃᒃᐱᒍᓱᖕᓂᖃᑦᑎᐊᕐᓂᖅᓴᐅᖁᓪᓗᒍ. ᐃᓕᓐᓂᐊᖅᑏᑦ ᑕᐅᑐᙳᐊᖅᑕᒥᓂᒃ 
ᖃᓄᖅ ᐋᖅᑭᖃᑎᒌᖕᓂᖅ ᑕᐅᑦᑐᖃᕋᔭᕐᒪᖔᖅ ᑎᑎᕋᐅᓯᒃᑯᑦ, ᓂᔾᔭᐅᓯᔭᕐᓂᒃᑯᑦ, 
ᑎᑎᖅᑐᒐᕐᓂᒃᑯᑦ, ᓴᓇᙳᐊᕐᓂᒃᑯᑦ, ᐃᙱᕐᓂᒃᑯᑦ, ᑎᑎᕋᐅᔭᕐᓂᒃᑯᑦ, 
ᐅᓂᒃᑳᓕᐅᕐᓂᒃᑯᑦ, ᖃᓄᑐᐃᓐᓇᑦᑎᐊᖅ! 

ᑐᑭᓯᓇᓱᐊᖅᖢᒍ ᐊᖏᕐᕋᒥᓂᒃ ᕿᒪᐃᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓕᓐᓂᐊᒐᕆᓇᓱᒃᖢᒍ ᐊᒃᓱᕈᕐᓇᖅᑑᔪᖅ; 
ᐃᓕᑉᐸᓪᓕᐊᔾᔪᑎᒋᓐᓇᖅᑐᖅ ᓴᓇᐅᒐᓕᐅᕐᓂᒃᑯᑦ ᒪᒥᓴᐅᑎᒋᓪᓗᒍᓗ, 
ᐊᓯᔾᔨᕈᑕᐅᔪᓐᓇᖅᐳᖅ ᐊᒻᒪ ᐱᔪᓐᓇᕐᓂᕐᒥᒃ ᖃᐅᔨᔾᔪᑕᐅᔪᓐᓇᕆᓪᓗᓂ 
ᑕᒪᒃᑯᐊᓗ ᐊᑑᑎᖃᕈᓐᓇᖅᖢᑎᒃ ᑲᓇᑕᓕᒫᒧᑦ. 

ᐊᑕᐅᓯᕐᒥᒃ ᒪᒃᑯᒃᑐᒥᒃ ᐊᑐᓂ ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓗ 
ᐊᒡᒍᖅᑐᖅᓯᒪᔪᓂ ᑐᙵᓱᒃᑎᑕᐅᓂᐊᕐᒪᑕ ᐋᖅᑭᖃᑎᒌᖕᓂᕐᒧᑦ 
ᑭᒡᒐᖅᑐᐃᔨᐅᓗᑎᒃ ᑲᓇᑕᓕᒫᒥ ᓯᕗᓕᖅᑎᓄᑦ ᐃᓕᓐᓂᐊᖅᑎᑦᑎᓕᖅᐸᑕ 
ᖁᕕᐊᓲᑎᖃᓕᕈᑎᒡᓗ ᐋᖅᑭᖃᑎᒌᒃᐸᓪᓕᐊᓂᕐᒥᒃ.


